
IZVJEŠTAJ O REVIZIJI FINANSIJSKIH IZVJEŠTAJA

NA DAN 31.12.2002. GODINE

ARHIV FEDERACIJE BOSNE I HERCEGOVINE

Sarajevo, juni 2003. godine

MENADŽMENTU

ARHIVA FEDERACIJE BOSNE I HERCEGOVINE

SARAJEVO

IZVJEŠTAJ REVIZORA

Obavili smo reviziju finansijskih izvještaja Arhiva Federacije Bosne i Hercegovine, iskazanih na stranicama 1-9 Izvještaja o obavljenoj reviziji finansijskih izvještaja na dan 31.12.2002. godine. Za ove izvještaje odgovoran je menadžment Arhiva F BiH, Sarajevo. Naša odgovornost se svodi na izražavanje mišljenja o tim finansijskim izvještajima na temelju provedene revizije.

1. Reviziju smo obavili na osnovu ovlaštenja u skladu sa Zakonom o reviziji i sa INTOSAI međunarodnim revizorskim standardima. Ovi standardi zahtijevaju planiranje i obavljanje revizije tako da revizija pruža razumno uvjerenje o tome ima li u finansijskim izvještajima značajnih pogrešaka kao i da li su finansijske transakcije izvršene u skladu sa zakonskim propisima. Revizija je uključila ispitivanja, testiranje i prikupljanje dokaza koji potkrepljuju iznose i objave u finansijskim izvještajima .Revizija je takođe obuhvatila ocjenu primjenjenih računovodstvenih načela i vrednovanje sveukupne prezentacije finansijskih izvještaja. Vjerujemo da je provedena revizija prikupila dovoljno dokaza kako bi se stvorile pouzdane osnove za izražavanje našeg mišljenja.

S obzirom da nismo obavljali reviziju finansijskih izvještaja za 2001. godinu ne iskazujemo mišljenje o početnim stanjima 01.01. 2002. godine u skladu sa F BiH revizijskim standardom 510.

2. Nakon izvršene revizije skrećemo pažnju na sljedeće nedostatke:

· Izdatke za nabavku opreme, iako budžetom nisu bili planirani;

· Prekoračenja na pozicijama rashoda u odnosu na budžet;

Nepridržavanje Uredbe o postupku nabavke, robe, usluga i ustupanja radova.

· Neadekvatan sistem interne kontrole zbog nepostojanja pisanih pravila i procedura vezano za određene pozicije rashoda i nedovoljne kontrole istih;

Osim za navedeno u tački 4, finansijski izvještaji Arhiva FBiH daju istini i fer pregled finansijskog stanja na dan 31.12.2002. godine.

IZVJEŠTAJ 

O OBAVLJENOJ REVIZIJI

FINANSIJSKIH IZVJEŠTAJA

ARHIVA FEDERACIJE BOSNE I HERCEGOVINE

ZA 2002. GODINU

1 UVOD

Na osnovu ovlaštenja, a u skladu sa Zakonom o reviziji budžeta-proračuna u F BiH, obavljena je revizija finansijskih izvještaja na dan 31.12.2002. godine Arhiva Federacije Bosne i Hercegovine (u daljem tekstu Arhiv Federacije).

Ured za reviziju budžeta-proračuna Federacije Bosne i Hercegovine prvi put vrši reviziju finansijskih izvještaja Arhiva Federacije.

Reviziju finansijskih izvještaja za godinu koja se završava sa 31.12.2002. godine obavili su:

Nedžad Redžep, dipl. oec., ovlašteni revizor

Esma Muslić, dipl. oec., mlađi revizor.

Revizija je obavljena u periodu od 07-11.04.2003.godine u prostorijama Arhiva Federacije u Sarajevu u prisustvu odgovornih u Arhivu F BiH:

    Slobodan Kristić, direktor Arhiva F BiH

    Amira Šehović, zamjenik direktora Arhiva F BiH

    Bisera Domić, viši referent za poslove blagajne i ekonomata.

2 OPŠTI PODACI O BUDŽETSKOM KORISNIKU

Arhiv Federacije osnovan je na osnovu Zakona o ministarstvima i drugim organima državne uprave FBiH. Arhiv FBiH je državna upravna organizacija koja vrši stručne i druge poslove koji se odnose na :evidentiranje, preuzimanje, sređivanje, obradu, zaštitu i korištenje ukupne arhivske građe i ukupnog registarskog materijala.

Na osnovu Ustava Federacije Bosne i Hercegovine proglašen je Zakon o arhivskoj građi Federacije Bosne i Hercegovine, koji je donio Parlament F BiH.

U skladu sa Zakonom o arhivskoj građi F BiH uređuje se evidentiranje, čuvanje, zaštita i sređivanje registraturne i arhivske građe, kao i način njihovog prikupljanja, istraživanja, stručne i naučne obrade, objavljivanja i davanja na korištenje arhivske građe iz djelokruga organa vlasti i drugih institucija F BiH predviđenih ovim zakonom.

Arhiv Federacije obavlja slijedeće poslove:

1. vrši neposredni nadzor u obavljanju poslova arhiviranja, čuvanja zaštite i stručnog održavanja registraturne i arhivske građe koja se nalazi kod stvaralaca i imalaca registraturne i arhivske građe;

2. vrši nadzor prilikom odabiranja arhivske građe iz registraturne građe;

3. nalaže stvaraocu i imaocu da u određenom trenutku preduzme mjere za otklanjanje utvrđenih nedostataka i oštećenja na registraturnoj i arhivskoj građi;

4. evidentira stvaraoce i imaoce i njihovu registraturnu i arhivsku građu;

5. preuzima arhivsku građu od stvaralaca i imalaca arhivske građe predviđenih zakonom, kao i od drugih stvaralaca ili imalaca arhivske građe od posebnog značaja za Federaciju;

6. vodi evidenciju arhivske građe iz svojih fondova i zbirki;

7. vodi knjige ulaznog inventara i inventara za pojedine fondove i zbirke;

8. preduzima tehničke i tehnološke mjere zaštite arhivske građe (mikrofilmovanje, konzerviranje, restauriranje i drugo);

9. vrši stručnu i naučnu obradu arhivske građe;

10. izrađuje metodska uputstva, standarde i normative za arhivsku djelatnost;

11. prati i proučava razvoj arhivske djelatnosti u Federaciji; obezbjeđuje uslove za korištenje arhivske građe;

12. izrađuje naučno-informativna sredstva o arhivskoj građi;

13. vrši istraživanje u cilju kompletiranja arhivske građe;

14. objavljuje arhivsku građu i druge publikacije, a po potrebi izdaje i stručne časopise;

15. organizuje predavanja, izložbe i druge pogodne oblike kulturno-obrazovne i naučne djelatnosti;

16. vrši stručno obrazovanje, usavršavanje službenika arhivske službe i stručno osposobljavanje stvaralaca i imalaca registraturne i arhivske građe;

17. obavlja poslove saradnje sa odgovarajućim organima, institucijama na teritoriji Bosne i Hercegovine kao i poslove međunarodne arhivske saradnje, a međudržavnu arhivsku saradnju obavlja preko Arhiva Bosne i Hercegovine;

18. na zahtjev zainteresovnih pravnih i fizičkih lica izdaje uvjerenja, potvrde, ovjerene prepise, fotokopije i druge zvanične isprave o činjenicama koje su sadržane u arhivskoj građi koju čuva;

19. vrši i druge poslove utvrđene zakonom.

Na osnovu intervjua kao i uvidom u Izvještaj o radu Arhiva FBiH tim za reviziju ističe da je revidirani subjekt u skladu sa Programom rada  za 2002. godinu izvršio sljedeće programske zadatke:

· Neposredni nadzor nad radom, čuvanjem i zaštitom Arhivske građe i registraturskog materijala (obilazak 90 registratura);

· Stručnu pomoć u izradi i primjeni liste, uvođenja arhivske knjige;

· Na zahtjev zainteresovanih pravnih i fizičkih lica izdato je 240 uvjerenja, kopija  i drugih isprava o činjenicama sadržanim u arhivskoj građi;

· Učestvovao je u izradi Zakona o arhivskoj građi; Uredbe o uvjetima i načina polaganja stručnog i arhivističkog ispita i načina sticanja stručnih zvanja u arhivskoj struci, Uredbe o organizovanju i načinu vršenja arhivskih poslova kod pravnih lica na nivou FBiH;

· Izvršena je revizija Pravilnika o unutrašnjoj organizaciji na koji je Vlada FBiH dala suglasnost;

· Započeta je aktivnost preuzimanja arhivske građe u Arhiv FBiH uz naglašene probleme smještajnog prostora i opreme;

· Obrađeno je u cjelini ili djelomično 16 arhivskih fondova.

· U okviru informativno dokumentacione, kulturno naučne i obrazovne djelatnosti uslužena su 77 naučna djelatnika koji su koristili arhivsku građu u naučne svrhe

Na osnovu navedenog tim za reviziju zaključuje da je najveći dio poslova utvrđenih Zakonom o arhivskoj građi izvršen, ali da bi u daljem djelovanju uz rješavanje istaknutih problema  u Izvještaju Arhiva F BiH trebalo ispuniti sve zadatke predviđene navedenim Zakonom.

Unutrašnja organizacija i način rada Arhiva Federacije BiH utvrđena je Pravilnikom o unutrašnjoj organizaciji Arhiva, na koji je Vlada  F BiH dala saglasnost.

Poslovi i zadaci Arhiva izvršavaju se u sektorima koji su formirani u Arhivu Federacije:

Sektor za upravne poslove i zaštitu građe van Arhiva;

Sektor za poslove smještaja, zaštite i obrade arhivske građe u Arhivu;

Sektor za INDOC službu, naučno istraživačke izdavačke i kulturno obrazovne poslove.

Sjedište Arhiva Federacije je u Sarajevu.

Na dan 31.12.2002. godine bilo je uposleno 19 uposlenika, a planom  budžeta su predviđena  22 uposlenika, dok je Pravilnikom o sistematizaciji bilo utvrđeno 35 uposlenih.

3 CILJ REVIZIJE

Cilj revizije finansijskih izvještaja je da omogući revizoru da izrazi mišljenje o tome da li su finansijski izvještaji pripremljeni u svakom značajnom pogledu, u skladu sa svom zakonskom važećom regulativom.

Revizija je planirana i izvršena sa ciljem pribavljanja realne osnove da li finansijski izvještaji odražavaju tačan i istinit prikaz poslovanja tokom godine i stanja na kraju godine.

Revizija će utvrditi: da li su se uposleni u Arhivu pridržavali Zakona koji se na njih odnose, da li su isplate javnih rashoda ili korištenje javnih prihoda vršene po odgovarajućim ovlaštenjima i za svrhe za koje je dato ovlaštenje i da li su poduzete sve mjere za osiguranje prihvaćanja, čuvanja, izdavanja i pravilnog korištenja javnih zaliha i da se pridržava uputstava u vezi s tim.

Revizija, takođe uključuje davanje preporuka za dalji rad, sa posebnim naglaskom na što efikasniju i ekonomičniju zaštitu imovine i trošenje sredstava, kao i unapređenje i što efikasniji rad interne kontrole.

4 NALAZI I PREPORUKE   

4.1 USKLAĐENOST SA ZAKONSKIM PROPISIMA

Revizijom je utvrđeno da nije bilo usklađenosti sa slijedećim zakonskim propisima:

a) Zakonom o budžetima  u FBiH;

b) Zakonom o izvršavanju budžeta u FBiH za 2002. godinu; 

c) Zakonom o računovodstvu i Pravilnikom o knjigovodstvu budžeta u FBiH;

d) Uredbom o postupku nabavke robe, usluga i ustupanja radova;

e) Zakonom o radnim odnosima i plaćama službenika organa uprave u FBiH;

f) Kolektivnim ugovorom za službenike organa uprave i sudske vlasti u FBiH.

Preporuka menadžmentu

Obezbijediti dosljedno provođenje navedenih zakonskih, podzakonskih i drugih propisa.

4.2 MENADŽMENT I SISTEM INTERNIH KONTROLA

Menadžment je kroz donošenje akata regulisao određene segmente djelovanja Arhiva kako bi uspostavio određeni sistem interne kontrole. Obzirom na uočene nedostatke tokom revizije zaključujemo da ovaj sistem nije zaokružen kako bi se obezbijedila puna kontrola nad trošenjem budžetskih sredstava.

Preporuka menadžmentu

· Menadžment Arhiva FBiH treba poboljšati sistem interne kontrole kojim bi se osigurala puna transparentnost trošenja javnog novca, čuvanje i zaštita imovine kao i tačno i ažurno evidentiranje poslovnih promjena u odjeljenju računovodstva.

4.3 IZVRŠENJE BUDŽETA-PRORAČUNA

4.3.1 PRIHODI

U 2002.godini Arhiv FBiH je ostvario prihode u iznosu od 396.962 KM sa indeksom ostvarenja 96,17% u odnosu na budžet. Nije bilo ostvarenih vlastitih prihoda..

4.3.2 RASHODI

Na osnovu podataka iz finansijskog izvještaja Račun prihoda i rashoda utvrđeno da ukupno ostvareni rashodi i izdaci Arhiva Federacije za 2002. godinu iznose 392.962 KM sa indeksom ostvarenja 96,17%.

	R.br.
	Opis
	Budžet za2002.god
	Raspoloživa sredstva

31.12.2002.g
	Izvršenje budžeta-

Rashodi
	Indeks

5/3

	1
	2
	3
	4
	5
	6

	1.
	RASHODI I IZDACI (I+II)
	408,608
	396.076
	392.962
	96,17

	2.
	I Tekući rashodi
	408.608
	396.076
	392.962
	96,17

	3.
	a. Bruto plaće i naknade
	315.100
	311.692
	311.750
	98,94

	4.
	  Bruto plaće i naknade
	227.900
	232.292
	232.350
	101,95

	5.
	Naknade troškova zaposlenim
	87.200
	79.400
	79.400
	91,06

	6.
	b. Doprinosi poslodavca
	25.300
	27.131
	25.842
	102,14

	7.
	c. Izdaci za materijal i usluge
	68.208
	57.252
	55.370
	81,18

	8.
	  Putni troškovi
	9.800
	7.049
	7.024
	71,67

	9.
	  Izdaci za energiju
	7.056
	5.286
	5.275
	74,76

	10.
	  Izdaci za komunalne usluge
	7.448
	6.563
	6.512
	87,43

	11.
	  Nabavka materijala
	9.996
	7.563
	7.505
	75,08

	12.
	Izdaci za usl. prevoza i goriva
	7.546
	5.330
	5.330
	70,63

	13.
	Izdaci za tekuće održavanje 
	5.684
	5.639
	5.423
	95,41

	14.
	Izdaci osig.i bank. usluga
	2.940
	1.460
	448
	15,24

	15.
	  Ugovorene usluge
	17.738
	18.363
	17.853
	100,65

	16.
	II Kapitalni izdaci
	-
	-
	
	-

	17.
	  Izdaci za nab.stalnih sredstava
	-
	-
	
	-


Na osnovu navedene tabele tim za reviziju zaključuje da je bilo prekoračenja planiranih budžetskih pozicija tekućih rashoda kod slijedećih pozicija:

	· Bruto plaće i naknade



	za 1,95%

	· Doprinosi poslodavca



	za 2,14%

	· Ugovorene usluge




	za 0,65%

Tokom revizije je utvrđeno da određena knjiženja nisu vođena na propisana konta u skladu sa Pravilnikom o knjigovodstvu budžeta, tako da se navedeni indeksi mogu samo uslovno prihvatiti.

Ukoliko se posmatra odnos ostvarenja i raspoloživih sredstava na osnovu korekcije budžeta nije bilo probijanja.

Ističemo da je Arhiv FBiH izvršio kapitalne izdatke - nabavku stalnih sredstava u iznosu od 9.092 KM, mada kapitalni  izdaci nisu bili predviđeni budžetom. Knjigovodstveno ovi izdaci su iskazani na kontu ugovorene usluge, što nije u skladu sa članom 37. Pravilnika o knjigovodstvu proračuna –budžeta  u FBiH.

Izdaci za bruto plaće i naknade iznose 311.750 KM i u odnosu na budžet imaju indeks od 98,94%.
Obračun i isplata plaća vršen je na osnovu Pravilnika o radnim odnosima i plaćama službenika Arhiva Federacije.

Uvidom u obračun i isplatu plaća za 2002. godinu, konstatovano je da je vršen obračun posebnog dodatka na plaće u visini od 7% plaće uposlenika na sve uposlene u Arhivu.

Članom 76. Pravilnika o radnim odnosima i plaćama službenika Arhiva se navodi da se dodaci obračunavaju samo za vrijeme rada pod posebnim uslovima koji su navedeni u članu 76.

Obzirom da su isplate plaća izvršene za sve uposlene na ukupan fond godišnjih sati u procentu od 7% zaključujemo da ova isplata nije u skladu sa članom 161. Zakona o radnim odnosima i plaćama službenika organa uprave u FBiH i članom 76. stav 2. Pravilnika o radnim odnosima i plaćama službenika Arhiva FBiH.

Provjerom obračunatog iznosa za minuli rad tim za reviziju je u nekoliko slučajeva utvrdio da minuli rad nije propisano obračunat jer je penzijski staž računat kao kategorija radnog staža, što nije u skladu sa članom 81. Pravilnika o plaćama i radnim odnosima službenika Arhiva FBiH.

U okviru plaća knjižen je i iznos isplaćen za rad u popisnim komisijama u neto iznosu od 2.400 KM sa pripadajućim porezima i doprinosima na plaće prema Odluci. Ističemo da ova isplata prema navedenoj odluci nije zakonski osnovana.
U Arhivu FBiH se vrši priprema podataka za obračun plaća, ali ne postoji dovoljna kontrola izlaznih izvještaja obrađenih plaća u trezoru.

Naknade troškova zaposlenih Arhiva Federacije isplaćene su u iznosu od 79.400 KM.

Struktura navedenih troškova je slijedeća:

	· Naknade za prijevoz

  
	8.460 KM

	· Troškovi smještaja

     
	800 KM

	· Naknade za odvojeni život
     
	643 KM

	· Topli obrok



	40.434 KM

	· Regres




	10.656 KM

	· Jubilarne nagrade

  
	9.885 KM

	· Pomoć u slučaju smrti

  
	7.322 KM

	· Porez na dodatna primanja
  
	1.200 KM


Jubilarne nagrade su isplaćene na osnovu spiskova službenika sa iskazanim radnim stažom na kome se nalaze i službenici sa stažom koji ne predstavlja osnovu za isplatu jubilarne nagrade shodno Kolektivnom ugovoru za službenike organa uprave u FBiH.

Izdaci za materijal i usluge

Nabavka materijala

U okviru ove pozicije najznačajniju stavku predstavljaju izdaci za kancelarijski materijal u iznosu od 5.320 KM. Ističemo da prilikom nabavke nije poštovana procedura u skladu sa Uredbom o postupku nabavki robe, usluga i ustupanja radova. Prezentirane su 3 ponude, ali nije formirana komisija koja bi provela proceduru, procijenila ponude, donijela prijedlog Odluke o izboru najpovoljnijeg ponuđača, niti je potpisan ugovor o isporuci kancelarijskog materijala.

Izdaci za usluge prevoza i goriva 

Ističemo da su značajni iznosi za gorivo isplaćeni putem blagajne bez priloženog obračuna potrošnje goriva. Nije provedena procedura u skladu sa Uredbom o postupku nabavke robe, usluga i ustupanja radova. Utvrđeno je da su putem blagajne na ime akontacije za gorivo podizani značajni iznosi za nabavku goriva, koji su poslije izvjesnog vremena vraćani na blagajnu i kao takvi su imali karakter akontacije – potraživanja od radnika. Ne postoje pravila koja bi regulisala potrošnju goriva, visinu izdataka i način kontrole.

Ugovorene usluge

U okviru ove pozicije iskazani su sljedeći izdaci:

	· Izdaci za reprezentaciju



 
	1.403 KM

	· Izdaci za informiranje



 
	1.377 KM

	· Izdaci za specijalizaciju i stručne ispite

 
	1.897 KM

	· Kompjuterske usluge



    
	357 KM

	· Ostale nespomenute usluge i dažbine


	13.391 KM


Ističemo da je Arhiv FBiH donio pisana pravila vezana za korištenje reprezentacije.

U okviru iskazanih ostalih nespomenutih usluga iskazana je nabavka namještaja u iznosu od 9.092 KM, što nije u skladu sa Zakonom o računovodstvu. Iznos od 3.305 KM se odnosi na izdatke za osiguranje: Prikupljene su 3 ponude, ali nije sačinjen Zapisnik o procjeni ponuda.

Preporuka menadžmentu

· Kapitalni izdaci se mogu izvršiti samo ako su budžetom planirani.

· Rashodi se mogu izvršiti samo do nivoa utvrđenog budžetom.

· Knjiženja poslovnih promjena vršiti u skladu sa Pravilnikom o knjigovodstvu budžeta primjenjujući propisana konta.

· Isplatu posebnog dodatka na plaće kao i sredstava po osnovu minulog rada vršiti samo na osnovu Zakona o plaćama i radnim odnosima sa kojim treba da bude usuglašen Pravilnik o plaćama i radnim odnosima Arhiva FBiH.

· Ne isplaćivati naknade za rad u komisijama, koje nisu zakonski osnovane.

· Obezbijediti dosljednu primjenu Uredbe o postupku nabavke robe, usluga i ustupanja radova za sve vrste nabavki.

· Donijeti pisana pravila kojim će se regulisati procedura oko potrošnje i pravdanja troškova goriva.

4.4 STALNA SREDSTVA

Popis imovine je izvršen na osnovu Rješenja o imenovanju Komisije za popis sredstava i obaveza za 2002. godinu. Komisija je izvršila popis  i sačinila Izvještaj o popisu 01.04.2003. godine, što nije u skladu sa članom 4. Zakona o računovodstvu.

Tom prilikom je usklađeno stanje utvrđeno popisom sa knjigovodstvenim stanjem i donesena Odluka o otpisu Laptopa. Napominjemo da je otpisani Laptop prema potvrdi MUP – PU Mostar od 19.03.2002. godine ukraden 25.12.2001. godine. U zapisniku o primopredaji navodi se da je zadužena osoba bila za Laptop marke Armada M-700, dok u potvrdi stoji da je ukraden Laptop marke bez oznake. Iz navedenog proizilazi da u računovodstvu nije blagovremeno prijavljena krađa, kao i da prethodni popis nije utvrdio manjak po Godišnjem obračunu.

U navedenom zapisniku Komisije za primopredaju se navodi da odgovorna osoba nije predala knjige u vrijednosti 2.483 KM i akt tašnu vrijednosti 396 KM, što prilikom popisa nije pravno i računovodstveno regulisano.

U bilansu stanja na dan 31.12.2002. godine knjigovodstveno stanje stalnih sredstava prikazano je u slijedećoj tabeli:

	R.br.
	Vrsta stalnih sredstava
	Vrijednost stalnih sredstava

	
	
	Nabavna
	Otpisana
	Sadašnja

	1.
	Namještaj
	23.807
	4.118
	19.689

	2.
	Kompjuterska oprema
	18.944
	10.779
	8.165

	3.
	Oprema. za prijenos podataka i glasa
	1.793
	656
	1.137

	4.
	Ostale kancelarijske mašine
	5.723
	4.732
	991

	5.
	Motorna vozila
	62.152
	47.231
	14.921

	6.
	Bibliotetske i školske knjige
	6.909
	6.909
	-

	7.
	Stalna sredstva u obliku prava
	660
	473
	187

	
	UKUPNO STALNA SREDSTVA
	119.988
	74.898
	45.090


Budžetom za 2002. godinu nisu bila predviđena sredstva za nabavku opreme. 

U toku 2002. godine nabavljena su stalna sredstva - namještaj u vrijednosti od 9.092 KM.

Arhiv FBiH je donio Odluku o kupovini uredskog namještaja i Odluku o prenosu sredstava sa pozicije ostalih nespomenutih usluga na kapitalne izdatke. Navedena preraspodjela nije prošla potrebnu proceduru.

Procedura nabavke urađena je tako da su prikupljene četiri ponude. Nije formirana Komisija za procjenu ponuda, niti izvršena adekvatna procjena kojom bi se dokazalo da je izabran najpovoljniji ponuđač u skladu sa Uredbom o postupku nabavke robe, usluga i ustupanja radova.

4.5 POTRAŽIVANJA

Arhiv FBiH je sa 31.12.2002. godine iskazao sljedeća potraživanja:

	· Blokirana sredstva na računu Hercegovačke banke u iznosu    
	 2.163 KM

	· Potraživanja od Predsjedništva



  
	80 KM

	· Potraživanja od Arhiva BiH





	400 KM


Nije prezentirana dokumentacija kao dokaz da su poduzimane mjere za naplatu potraživanja.

4.6 OBAVEZE

Prema bilansu stanja u Arhivu FBiH su iskazane sljedeće obaveze:

	· Obaveze prema dobavljačima


  
	2.869 KM

	· Obaveze prema radnicima



	25.487 KM

	· Interne obaveze




     
	218 KM


5 RAČUNOVODSTVO

Ocjenjujući funkciju računovodstva u Arhivu FBiH ističemo da:

· Ne postoji Pravilnik o računovodstvu i računovodstvenim politikama i da nema dijagrama kretanja dokumentacije;

· Nema radne stanice u Arhivu FBiH što dodatno otežava rad na unosu podataka i dobivanju izlaznih izvještaja;

· Ne postoji dovoljna obučenost kadra u računovodstvu vezano za funkcionisanje trezora niti koordinacija aktivnosti sa trezorom vezano za finansijske izvještaje;

· U manjem broju slučaja su evidentirani rashodi  nastali u prethodnoj godini što nije u skladu sa načelom akrualne osnove (sučeljavanje prihoda i rashoda u nastalom obračunskom periodu).

Finansijski izvještaji su generalno sačinjeni u skladu sa identifikovanim okvirom finansijskog izvještavanja, ali nisu predati u propisanom roku do kraja februara 2003. godine.

Knjigovodstvena dokumentacija se ovjerava i likvidira.

6 ZAKLJUČAK

Tokom revizije uočeni su određeni nedostaci istaknuti u Izvještaju koji su prvenstveno bili posljedice neadekvatnog sistema internih kontrola. 

U cilju prevazilaženja nastalih slabosti potrebno je unaprijediti sistem interne kontrole sa primjenom preporuka datih u Izvještaju o reviziji. Na taj način bi se dosljedno provodili svi zakonski, podzakonski i drugih propisi i osigurala puna transparentnost trošenja javnog novca.

Donošenjem pisanih procedura u svim segmentima i kontrolom pimjene istih ojačao bi sistem internih kontrola čima bi se prevazišle slabosti uočene tokom revizije.

Posebnu pažnju menadžment treba posvetiti planiranju prihoda i  rashoda i izdataka i realizaciji istih u skladu sa Zakonom o budžetima i Zakonom o izvršenju budžeta.

Realnijem prikazivanju finansijskih izvještaja dopriinijila bi dosljedna primjena Zakona o računovodstvu i Pravilnika o knjigovodstvu budžeta FBiH.

Posebno ukazujemo da treba u potpunosti primjenjivati Uredbu o postupku nabavke robe, usluga i ustupanja radova u svim slučajevima na koje se ona odnosi.

KOMENTAR

U ostavljenom roku Arhiv FBiH se očitovao na Izvještaj o reviziji obrazlažući navedene nedostatke sa konstatacijom da će preporuke date u Izvještaju biti ispoštovane u narednom periodu.

		R.br.		Opis		Budžet za2002.god		Raspoloživa sredstva		Izvršenje budžeta-		Indeks

								31.12.2002.g		Rashodi		5-Apr

		1		2		3		4		5		6

		1.		RASHODI I IZDACI (I+II)		408.608		396,076		392,962		96.17

		2.		I Tekući rashodi		408,608		396,076		392,962		96.17

		3.		Bruto plaće i naknade		315,100		311,692		311,750		98.94

		4.		Bruto plaće i naknade		227,900		232,292		232,350		101.95

		5.		Naknade troškova zaposlenim		87,200		79,400		79,400		91.06

		6.		Doprinosi poslodavca		25,300		27,131		25,842		102.14

		7.		Izdaci za materijal i usluge		68,208		57,252		55,370		81.18

		8.		Putni troškovi		9,800		7,049		7,024		71.67

		9.		Izdaci za energiju		7,056		5,286		5,275		74.76

		10.		Izdaci za komunalne usluge		7,448		6,563		6,512		87.43

		11.		Nabavka materijala		9,996		7,563		7,505		75.08

		12.		Izdaci za usl. prevoza i goriva		7,546		5,330		5,330		70.63

		13.		Izdaci za tekuće održavanje		5,684		5,639		5,423		95.41

		14.		Izdaci osig.i bank. usluga		2,940		1,460		448		15.24

		15.		Ugovorene usluge		17,738		18,363		17,853		100.65

		16.		II Kapitalni izdaci		-		-				-

		17.		Izdaci za nab.stalnih sredstava		-		-				-

		R.br.		Opis		Budžet za2002.god		Raspoloživa sredstva		Izvršenje budžeta-		Indeks

								31.12.2002.g		Rashodi		5-Apr

		1		2		3		4		5		6

		1.		RASHODI I IZDACI (I+II)		408.608		396,076		392,962		96.17		100.00%

		2.		I Tekući rashodi		408,608		396,076		392,962		96.17

		3.		a. Bruto plaće i naknade		315,100		311,692		311,750		98.94

		4.		Bruto plaće i naknade		227,900		232,292		232,350		101.95		59.13%

		5.		Naknade troškova zaposlenim		87,200		79,400		79,400		91.06		20.21%

		6.		Doprinosi poslodavca		25,300		27,131		25,842		102.14		6.58%

		7.		c. Izdaci za materijal i usluge		68,208		57,252		55,370		81.18

		8.		Putni troškovi		9,800		7,049		7,024		71.67		1.79%

		9.		Izdaci za energiju		7,056		5,286		5,275		74.76		1.34%

		10.		Izdaci za komunalne usluge		7,448		6,563		6,512		87.43		1.66%

		11.		Nabavka materijala		9,996		7,563		7,505		75.08		1.91%

		12.		Izdaci za usl. prevoza i goriva		7,546		5,330		5,330		70.63		1.36%

		13.		Izdaci za tekuće održavanje		5,684		5,639		5,423		95.41		1.38%

		14.		Izdaci osig.i bank. usluga		2,940		1,460		448		15.24		0.11%

		15.		Ugovorene usluge		17,738		18,363		17,853		100.65		4.54%

		16.		II Kapitalni izdaci		-		-				-		0.00%

		17.		Izdaci za nab.stalnih sredstava		-		-				-		0.00%






